
Bhadramatikritam Vishnu Stotram

ப⁴த்³ரமதிக்ரு’தம் விஷ்ணுஸ்தோத்ரம்

நமோ நமஸ்தேऽகி²லகாரணாய நமோ நமஸ்தேऽகி²லபாலகாய ।
நமோ நமஸ்தேऽமரநாயகாய நமோ நமோ தை³த்யவிமர்த³நாய ॥ 75॥
நமோ நமோ ப⁴க்தஜநப்ரியாய நமோ நம: பாபவிதா³ரணாய ।
நமோ நமோ து³ர்ஜநநாஶகாய நமோऽஸ்து தஸ்மை ஜக³தீ³ஶ்வராய ॥ 76॥
நமோ நம: காரணவாமநாய நாராயணாயாமிதவிக்ரமாய ।
ஶ்ரீஶார்ங்க³சக்ராஸிக³தா³த⁴ராய நமோऽஸ்து தஸ்மை புருஷோத்தமாய ॥ 77॥
நம: பயோராஶிநிவாஸகாய நமோऽஸ்து லக்ஷ்மீபதயேऽவ்யயாய ।
நமோऽஸ்து ஸூர்யாத்³யமிதப்ரபா⁴ய நமோ நம: புண்யக³தாக³தாய ॥ 78॥
நமோ நமோऽர்கேந்து³விலோசநாய நமோऽஸ்து தே யஜ்ஞப²லப்ரதா³ய ।
நமோऽஸ்து யஜ்ஞாங்க³விராஜிதாய நமோऽஸ்து தே ஸஜ்ஜநவல்லபா⁴ய ॥ 79॥
நமோ நம: காரணகாரணாய நமோऽஸ்து ஶப்³தா³தி³விவர்ஜிதாய ।
நமோऽஸ்து தேऽபீ⁴ஷ்டஸுக²ப்ரதா³ய நமோ நமோ ப⁴க்தமநோரமாய ॥ 1.20.80॥
நமோ நமஸ்தேऽத்³பு⁴தகாரணாய நமோऽஸ்து தே மந்த³ரதா⁴ரகாய ।
நமோऽஸ்து தே யஜ்ஞவராஹநாம்நே நமோ ஹிரண்யாக்ஷவிதா³ரகாய ॥ 81॥
நமோऽஸ்து தே வாமநரூபபா⁴ஜே நமோऽஸ்து தே க்ஷத்ரகுலாந்தகாய ।
நமோऽஸ்து தே ராவணமர்த³நாய நமோऽஸ்து தே நந்த³ஸுதாக்³ரஜாய ॥ 82॥
நமஸ்தே கமலாகாந்த நமஸ்தே ஸுக²தா³யிநே ।
ஶ்ரிதார்திநாஶிநே துப்⁴யம் பூ⁴யோ பூ⁴யோ நமோ நம:॥ 83॥
இதி ஶ்ரீஸ்கந்த³புராணே வைஷ்ணவக²ண்டே³ வேங்கடாசலமாஹாத்ம்யே
விம்ஶாத்⁴யாயாந்தர்க³தம்

ப⁴த்³ரமதிக்ரு’தம் விஷ்ணுஸ்தோத்ரம் ஸமாப்தம் ।
ஸ்கந்த³புராண । வைஷ்ணவக²ண்ட³ । வேங்கடக²ண்ட³ । அத்⁴யாய 20/75-83॥

